
■ (anr/vi) Questa mitraglia
tutga tar las armas modernas da
l’emprima guerra mundiala.
Cura che la guerra è rutta ora,
possedeva l’armada svizra anc
nagina aviatica militara. Lezza

festivescha proximamain ses
100avel anniverasari. Sia na-
schientscha n’è dentant tutta-
via betg stada gloriusa. Per in-
summa avair aeroplans ha l’ar-
mada svizra simplamain confis-

cà trais aviuns da l’exteriur
ch’eran gist exponids a Berna.
Ils emprims pilots han fatg ser-
vetsch cun ils agens aviuns ed
han gist anc stuì procurar per ils
tecnichers necessaris. 

Nova tecnica l’emprima guerra mundiala

Savognin tschertga
in prer nov

Ser Christian Kilarski ha celebrà
la dumengia sia davosa messa en
la plaiv da Savognin. Ussa
tschertga il cumin-baselgia in nov
prer. Il cumin-baselgia vul den-
tant sa laschar temp per chattar in
prer adattà. «Nus quintain cun
ina vacanza dad in u dus onns,
perquai che nus tschertgain in
pastur e betg mo in celebrant», di
Sepp Waldegg, il president dal cu-
min-baselgia da Savognin. 

La finamira da la suprastanza
saja, da tschertgar insatgi che viva
en vischnanca e viva era la cumi-
nanza, uschia Waldegg plinavant.
Enfin che Savognin ha chattà in
nov prer, vegnan differents prers
intermediars a celebrar las messas
a Savognin. Auter che la messa
dal venderdi saira che scroda, stu-
ess tut ir vinavant sco enfin qua.

Directur banduna il
«Intercontinental»

Il directur dal hotel da luxus «In-
tercontiental» a Tavau sa retira.
Sco quai che la gruppa da hotels
ha confermà a la «Südost-
schweiz», vegnia Peter Pedersen a
midar la fin da la stad en ina nova
posiziun entaifer la chadaina da
hotels «Intercontinental».

La midada saja vegnida discur-
rida communablamain, hai gì
num. Davart la successiun da Pe-
dersen sco directur dal nov hotel
a Tavau na saja anc decis nagut.

Suenter il concurs da la Stilli
Park SA, l’anteriura fittadina da
l’ntentercontinental, aveva quai
dà critica massiva envers la cha-
daina da hotels.  

Renzo Maroli è mort
Quest’emna è mort Renzo Maroli
(85), pur muntagnard da la Bre-
gaglia e protagonist dal film do-
cumentar cun il titel «L’è uscia».
Renzo Maroli era vegnì enconu-
schent tras il film – realisà dal
1999 dad Urs Frey e Mike Wild-
bolz en collavuraziun cun
RTR.Quel aveva gudagnà divers
premis internaziunals.

Arsira da pumera
A Landquart datti las emprimas
plantas cun mal nair. Vi da figne-
clas e cotoneasters han ils experts
dal Plantahof chattà la bacteria ed
han stuì brischar las plantas. Pre-
ventivamain recumonda il Plan-
tahof da stgarpar or tut ils coto-
neasters ed appellescha d’annun-
ziar tut ils suspects da mal nair a
las vischnancas. 

aua gronda ad altstätten SG keystone

Plievgia senza fin
Per il mument è la plievgia
tschessada in pau en Svizra, ma
gia oz pudessi puspè guardar
ora auter. Il livel dad aua da di-
vers flums e lais saja critic. L’uffizi
federal per ambient ha avertì ils
chantuns pervi da la situaziun da
l’Ara a Brugg, la Reuss a Mellin-
gen, il Rain a Basilea ed il Rodan
a Brig. Avertiments dat il BAFU
era per il lai da Bienna, il lai da

Constanza, ils lais da Brienz e da
un sco era per il Lai dals 4
chantuns. La plievgia ed ils urizis
han danovamain chaschunà
donns vid chasas e vias. Pertu-
tgads èn surtut ils chantuns Berna
e Lucerna sco er la Svizra orienta-
la. Pliras vias e trajects da viafer
han stuì vegnir serrads. Tschalers
èn vegnids inundads, per part è
l’aua penetrada en chasas.

En il Grischun è sa furmà in
comité che sustegna la «guli-
vaziun da finanzas». Part dal
comite ch’è persvas dal project
fan exponents da tut las partidas
grischunas e differentas associa-
ziuns d’economia e da la bran-
scha. Tenor il comite «Gea ad
ina faira gulivaziun da finanzas»
n’han ils contrahents ch’han

tschiffà il referendum cunter la
gulivaziun da finanzas betg cha-
pì il «mecanissem da gulivazi-
un» Dal co-presidi fan part: An-
dreas Felix (pbd), Bruno Claus
(pld), Jürg Kappeler (pvl), Peter
Peyer (ps), Jan Koch (pps), Bea-
trice Baselgia (ps) Alessandro
Della Vedova (pcd) e Silvia Ca-
sutt (pcd).

Sustegn: gulivaziun da finanzas 

Uradis e temporals per l’emprim d’avust
Situaziun generala: Ina zona da
pressiun auta sur l’Italia dal nord
passa mo plaun vers ost. Ella mai-
na aria fitg umida ed instabila
vers il territori alpin. 
Oz: Ferm surtratg, suenter gentar
savens plievgia. Cunfin da naiv
sin 2800 fin 3400 meters.
Temperatura tranter 15 e
19 grads. En muntogna
vent moderà dal nord.
Engiadina: per part sule-
gliv.  
Prognosa: Gievgia surtratg ed
intginas precipitaziuns, venderdi
ils emprims d’avust detg sulegliv,
vers saira probabelmain intgins
uradis u temporals. Sonda alter-
nant surtratg, dumengia aura va-
riabla. 

■ Columna

1400 manaschis purils pli pauc 2013
(lq) La midada da structura en
l’agricultura progredescha cun
ried. Dapi l’onn 2003 ha mintga
sesavel pur fiers la fautsch en il
chanvà. Mo l’on 2013 èn 1400
manaschis purils svandids en
Svizra. La surfatscha da l’areal

cultivà è dentant restada stabila.
L’onn 2013 ha l’Uffizi federal per
statistica registrà anc 55 207 ma-
naschis, quai èn 2.4 pertschient
pli paucs che l’onn precedent. En
il decurs dals ultims 10 ons è il
dumber da manaschis purils sa

reducì per prest 10 700 mana-
schis. En il medem temp è il
dumber da persunas occupadas
en l’agricultura sa reducì per 
34 300 persunas sin 158 900 per-
sunas. Da quellas èn 55 pertschi-
net occcupadas a temp parzial.

